
A K T U A L

“Böyük manipulyator”
M ar k  E N D E V E L D
�əvvəli qəzetin ötən saylarında� 

2017-ci ilin yanvar ayının əvvəlindən 
Makronun maliyyə ilə məşğul olan ko-
mandası bərk narahatlıq içindədir. Nəyə 
görə" Ona görə ki, Kristian Dezeqlisin 
bahalı restoranlarda təşkil etdiyi çoxsaylı 
və dəbdəbəli şam yeməklərinə, eləcə də 
ora dəvət olunan müxtəlif iş adamlarının 
iştirakına baxmayaraq, maliyyə qrupu 
Makronun prezidentlik kampaniyasına 
lazım olacaq vəsaitin hamısını hələ də 
toplaya bilməyib. Elektron poçtla gön-
dərilən bir məktubdan bəlli olur ki, 31 
dekabr 2016-cı il tarixində, o bahalı res-
toranlarda təşkil olunan dəbdəbəli şam 
yeməkləri sayəsində cəmi-cümlətanı 3 
482 000 avro əldə edilib. Bu məbləğ xə-
zinədə olan pulların yalnız 69 faizini təş-
kil edir. (Kampaniyaya 5000 avrodan çox 
pul keçirən 400 nəfərin verdikləri ümumi 
məbləğ də daxil olmaqla). Maliyyə qrupu-
nun təqdim etdiyi sənədə əsasən, 2016-cı 
ilin dekabr ayının sonunda Makron bahalı 
restoranlarda təşkil olunan dəbdəbəli şam 

yeməkləri sayəsində toplanan 3 482 000 
avro da daxil olmaqla, ümumilikdə, təx-
minən, 5 000 000 avro toplayıb. Təbii ki, 
bu məbləğə Makrona simpatiya bəsləyən 
iş adamlarının internet vasitəsilə kam-
paniyanın fonduna keçirdikləri pullar da 
daxildir. Makronun maliyyə ilə məşğul 
olan komandasını narahat edən odur ki, 
sentyabr ayında Kristian Dezeqlis demişdi 
ki, ilin axırına minimum 10 000 000 avro 
tapacaq. Onun dediyi alınmadı... 

Bununla əlaqədar olaraq, ilin əvvə-
lindən kampaniyanın maliyyə qrupu stra-
tegiyanı dəyişir� pul toplamaq ümidi ilə 
varlı adamları mütəmadi olaraq bahalı 
restoranlara dəvət edib onlara dəbdəbə-
li qonaqlıqlar vermək üsulu arxa plana 
keçir. 2017-ci ilin yanvar ayının əvvəlin-
dən kampaniyanın maliyyə qrupu gələn 
beş ay ərzində xəzinəyə 2 000 000 avro 
əlavə pul toplamağı planlaşdırır. (350 
000 avro yanvarda, 800 000 fevralda, 500 
000 martda, 175 000 apreldə və yenə 175 
000 may ayında) Bundan başqa, maliyyə 
qrupunun üzvləri belə qərara gəlirlər ki, 
kampaniyaya (ikinci tur da daxil olmaq-
la) lazım olacaq büdcənin yerdə qalan 11 
000 000 avrosunu bankdan kredit götür-
sünlər. 

Onu da qeyd etmək lazımdır ki, ilin 
əvvəlində Makronun yaratdığı “Hərəkət-
də!” siyasi hərəkatının, eləcə də onun 
seçki kampaniyasının real maliyyə vəziy-
yətini hələ ki, çox az adam bilir. Telefon 
danışığı zamanı kampaniyanın kommu-
nikasiya direktoru Silvan Fort həmsöh-
bətinə təsdiqləyir ki, maliyyə qrupu 
kifayət qədər pul tapa bilmədiyi üçün 
onların vəziyyəti o qədər də yaxşı deyil 
və elə o dəqiqə də özünü təmizə çıxarır� 
“Bu normaldır... Makron Paris bursunun 
(CAC 40) namizədi deyil ki, çırtma vur-
maqla kampaniyasına lazım olan məbləği 
bir göz qırpımında tapsın...”. Düzdür, 
namizədin maddi vəziyyəti 2017-ci ilin 
əvvəlində hələ ki zəifdir, bu da təbiidir, 
çünki Makronun heç bir partiyası olma-
dığından, o, başqa namizədlərdən fərqli 
olaraq, partiya üzvləri tərəfindən edilən 
maliyyə dəstəyindən məhrumdur. Emma-
nuel Makronun kampaniyasına keçirilən 
pulların əksəriyyəti, Londonda gördü-
yümüz kimi, xarici ölkələrdə yaşayan 
və orada bank sistemində çalışan varlı 
adamların sayəsində əldə olunub.

Banklar onların 
ümidlərini doğrultmur 
2016-cı il dekabrın 16-da Makro-

nun Parisin 15-ci rayonunda seçicilərlə 
uğurlu görüşündən sonra və əsas da So-
sialist Partiyasından (PS) prezidentliyə 
namizədliyini irəli sürməyə çalışan Ma-
nuel Vallsın uğursuzluqları nəticəsində, 
Makron 2017-ci ilin əvvəlindən başla-
yaraq yavaş-yavaş solçular partiyasının 
(PS) üzvlərinin simpatiyasını qazanma-
ğa başlayır. Özü də onlardan Makrona 
həm mənəvi, həm də maddi dəstək gəlir. 
Məsələn, -an--ak Oqier kimi bir adam 
qeyri-rəsmi şəkildə Makronun kampani-
yasında olan Kristian Darnyat, Emmanu-
el Miqel və Sedric O. kimi “ağır çəkili” 

adamlarla birgə fəaliyyətə başlayır. Bu 
Oqier də kim olsa, yaxşıdır" 2011-ci ildə 
Fransua Hollandın namizədlik kampa-
niyasının xəzinədarı! Özünü heç vaxt 
gözə soxmayan, adətən, kölgədə qalmağı 
xoşlayan -an--ak Oqier çox güclü və ba-
carıqlı, eləcə də yaxşı çevrəsi və dəyərli 
şəbəkələri olan bir adamdır. Özünü hər 
yerdə sosial-liberal kimi qələmə verən 
bu şəxs, əvvəllər uzun müddət Parisin 
G7 taksi şirkətinin baş direktoru vəzifə-
sində işləyib. Bu şirkətin prezidenti isə 
1970-ci illərdə Sosialist Partiyasının əsas 
fiqurlarından biri Fransua Mitteranın 
kabinet direktoru olmuş Andre Russele 
idi. Sedric O. elektron poçtla göndərdiyi 
məktublardan birində qeyd edir ki, yan-
var ayında kampaniyaya hansı yollar-
la pul tapmaq məqsədi ilə təşkil olunan 
yığıncaqda Fransua Hollandın başqa bir 
dostu, onunla əsgərlikdə bir yerdə olmuş, 
“Numpricable” internet şirkətinin baş di-
rektoru Bernard Qotta və -an--ak Oqier 
də iştirak edib. 

Düzdür, kənardan maddi dəstək alsa 
da, Makronun maliyyə komandası başqa 

böyük bir problemlə də üzləşir� məsələ 
burasındadır ki, 2016-cı il ərzində yığılan 
pulların bir hissəsi qismən xərclənib. Özü 
də bu problemdən kampaniya qrupunun 
tərkibində çox az adamın xəbəri var. Ona 
görə də yanvarın 20-də Sedric O. İsmael 
Emelienə və Lüdovik Şakerə göndərdiyi 
e-maildə onlara bildirir ki� “baxın ha, si-
zin 1000 avrodan az ianə almağa ixtiya-
rınız yoxdur� özü də alınan bütün pullar 
xəzinəyə təhvil verilməlidir”. Kampa-
niyanın daxilində hamı bir-birinə ürək-
dirək verir, hamı bir-birini arxayın edir 
ki, maliyyə qrupu tezliklə bankdan kredit 
götürüb büdcəni bağlayacaq. Bir neçə 
ay əvvəl – 2016-cı ilin mayında Makron 
hələ əhali arasında favorit olmayanda 
– “Hərəkətdə!” hərəkatının xəzinədarı 
Sedrik O. büdcəni bağlamaq üçün bank-
dan kredit götürmək hipotezinə şübhə ilə 
yanaşmışdı� “Mən kampaniya üçün bank-
dan kredit götürməyin tərəfdarı deyiləm. 
Belə şeyə əl atan namizəd ümid edir ki, 
birinci turda beş faizdən çox səs toplayıb 
kampaniyaya sərf olunan məbləğin əlli 
faizini dövlət tərəfindən kompensasiya 
etdirəcək...”. O, bu fikrini elektron poçtu 
vasitəsilə Kristian Darnyata, Emmanuel 
Miqelə, Lüdovik Şakerə və İsmael Eme-
lienə göndərir.

Bu azmış kimi kredit götürmək üçün 
Makronun komandası ilə banklar ara-
sındakı danışıqlar heç bir nəticə vermir. 
Emmanuel Miqelin optimist proqnozları-
nın əksinə olaraq (o nəzərdə tutmuşdu ki, 
krediti fevral ayında götürsün) müraciət 
olunan banklar – xüsusilə “Bred (BPCE 
qrupu) və Crpdit Mutuel Ile-de-France” 
– xeyli çək-çevirdən sonra, nəhayət, kre-
dit verməyə razı olurlar – ancaq bir şərt-
lə� maksimum 8 000 000 avro... özü də 
indi yox, seçkilərin birinci turuna iyirmi 
gün qalmış. Ona görə də yanvar ayı ilə 
aprel ayı arasında “Hərəkətdə!” hərəka-
tı məcbur olub qənaətlə dolanır, üstəlik, 
namizədin İqtisadiyyat Nazirliyində və 
Lion şəhərində təşkil olunan seçkiqaba-
ğı mitinqləri ərəfəsində. Belə bir şəraitdə 
kampaniyada çalışan sıravi xidmətçilərin 
təminatını necə ödəyəsən" O yazıqlar, 
görəsən, əmək haqlarını vaxtında ala bi-
liblər, yoxsa bunun üçün kampaniyanın 
axırını gözləyiblər" 2017- ci ilin yanva-
rından təbliğat afişalarını çap etmək üçün 
kampaniyanın ümumi işlər üzrə direktoru 
Qreqoir Pott on Sosialist Partiyasından 
olan namizədin kampaniyası üçün iş-
ləyən PGE mətbəəsi ilə danışıqlar aparır. 
Elektron poçt mübadiləsindən aydın olur 
ki, Qreqoir Pott on mətbəəyə afişaların 
çapı üçün cəmi-cümlətanı 100 000 avro 
avans təklif edib. >«@. Məlumat üçün� 
Sosialist Partiyası (PS) 2011-ci ilin iyun 
ayından noyabr ayına kimi 1 000 000 
avro avans verib. Kampaniya üçün bu 
əlverişli razılaşmaya baxmayaraq, Sedrik 
O. etiraz edir� “Açığını deyim ki, 100 000 
avro ödəsək, bizim xəzinədə böyük prob-
lem yaranacaq...”, – deyə cavab verir. 
Kampaniyanın kommunikasiya qrupu-
nun üzvü Terri Daqzan bu işə müdaxilə 
edəndən sonra mətbəə afişaları avanssız 
çap eləməyə razı olur.

(ardı var)

Azərbaycanda sosial və humanitar 
elmlərin perspektivləri

AM(A�nın �����cü il Iəaliyyəti kontekstində

III məqalə

“Yaşıl” strategiya
Əlbəttə, bu, metaforadır (məcazdır). 

Son illər müxtəlif siyasi və elmi dairələrdə 
“yaşıl enerji”, “yaşıl ölkə”, “yaşıl dünya”, 
“yaşıl strategiya” və s. kimi obrazlı ifa-
dələrdən istifadə olunur. Onların hər birin-
də insan və cəmiyyət miqyasında həyatın 
sağlam, təmiz ekologiya və humanitarlıq 
mühitində təşkil edilməsinin müxtəlif as-
pektləri ifadə olunur. Bu prosesdə isə apa-
rıcı rolu elm oynamalıdır. 

Bununla avtomatik olaraq elm üçün ən 
yeni texnologiyaların tətbiqi ilə cəmiyyət-
də onun mümkün nəticələrinin qarşılıqlı 
əlaqədə tədqiq edilməsi məsələsi çox ak-
tuallaşır. AMEA-nın yeniləşmə kursunda 
vurğulanan istiqamət ciddi yer tutur. Onun 
həyata keçirilməsi isə Azərbaycanın 2030-
cu ilə qədər sosial-iqtisadi inkişaf kursu-
nun Milli Prioritetlərindən birinə uyğun 
aparılır. Həmin prioritet istiqamət belədir� 
“təmiz ətraf mühit və “yaşıl artım” ölkəsi”. 
Onun çərçivəsində iki məqsədə çatılmalı-
dır� 

– yüksək keyfiyyətli ekoloji mühit�
– “yaşıl enerji” məkanı.
Yeri gəlmişkən, onu vurğulayaq ki, 

AMEA-nın 2025-2030-cu illər üçün ha-
zırlanan fəaliyyət strategiyasında (artıq 
həmin strategiya ümumi səviyyədə qəbul 
olunmuşdur, lakin təsdiq olunması üçün 
təkmilləşmə mərhələsindədir) “təmiz ət-
raf mühit və “yaşıl artım” ölkəsi” priori-
tet kimi ciddi surətdə yer almışdır. Bu o 
deməkdir ki, AMEA qarşıdakı 5 illik fəa-
liyyətinin strategiyasında, obrazlı ifadə 
etsək, “yaşıl strategiya”ya böyük önəm 
verməyi planlaşdırmışdır. 

Hesabat iclasında edilən məruzədən 
göründü ki, İctimai Bölmə bununla əlaqə-
dar xeyli tədbirlər həyata keçirmişdir. 
“Yaşıl dünya naminə həmrəylik ili” çərçi-
vəsində dövlət başçısının Sərəncamının ic-
rasına uyğun olaraq, ictimai bölmənin elmi 
tədqiqat müəssisələrində 1 beynəlxalq, 2 
respublika səviyyəli elmi konfrans, 3 elmi 
seminar, 6 dəyirmi masa keçirilmiş, 2 kitab 
işıq üzü görmüşdür. 

Həmin çərçivədə “Yaşıl dünya naminə 
həmrəylik – COP29-un çağırışları və hu-
manitar elmin vəzifələri”, “Yaşıl enerji və 
ekoloji problemlərin fəlsəfəsi”, “Azərbay-
can gəncliyinin “Yaşıl dünya naminə həm-
rəylik ili”nə dəstəyi”, “Prezident İlham 
Əliyevin Dövlət idarəçiliyi� COP29-un 
Azərbaycanda keçirilməsi beynəlxalq nü-
fuzumuzu göstərən vacib amildir”, “Yaşıl 
enerji və ekoloji problemlərin fəlsəfəsi”, 
“COP29 – Yaşıl strategiya, iqlim dəyişik-
liyi və sosial elmlər� çağırışlar, vəzifələr”, 
“Azərbaycanda ətraf mühitin sağlamlaş-
dırılmasında Heydər Əliyevin rolu” və s. 
mövzularda konfranslar, dəyirmi masalar, 
həmçinin kitab təqdimatları keçirilmişdir.

Bir il müddətində, ümumiyyətlə, Azər-
baycan elmi üçün yeni olan bu mövzular 
üzrə bir neçə tədbir keçirmək az zəhmət 
tələb etmir. AMEA-nın yuxarıda vurğula-
nan tədbirlərinin mövzuları göstərir ki, üç 
aspekt elmi baxımdan sintez halında araş-
dırılmışdır� “yaşıl enerji”, ekoloji prob-
lemlərin ümumi səviyyədə həlli və ən yeni 
texnologiyaların tətbiqinin mümkün nəti-
cələri. Onları ümumiləşdirib obrazlı “yaşıl 
strategiya” adlandıra bilərik. 

Ən yeni texnologiyalar

Bütövlükdə ən yeni texnologiyalar 
məsələsi dünya elminin çox aktual prob-
lemi kimi bir neçə ildir ki, müxtəlif elmi 
mərkəzlərdə, universitetlərdə, akademik 
təşkilatlarda intensiv araşdırılır. Konkret 
elm sahələrinin nümayəndələri, filosoflar, 
sosioloqlar, kulturoloqlar, XXI əsrin ən 

yeni elmi istiqamətləri bu problemə çox 
ciddi diqqət yetirirlər. Yəni müasir fəlsəfi 
və elmi idrak üçün ən yeni texnologiya-
ların həm nəzəri, həm də praktiki araşdı-
rılması olduqca aktualdır. İndi dünyada 
həmin problemlə əlaqədar müxtəlif proq-
nozların verildiyi tədqiqatlar aparılır. Bir 
neçə nümunəni qısa təqdim edək.

Ervin Laslo XXI əsrdə yazdığı əsər-
lərinin birində insanın dünyanı bütöv bir 
varlıq kimi elmi dərk etməyə çox yaxın-
laşdığını vurğulayır. Onun əsasında “şüa-
lanma”, “nurlanma” və ya “şəfqət” dayanır 
(Azərbaycan fiosofu Şihabəddin Yəhya 
Sührəvərdi yada düşür). Bu fundamental 
birləşdirici anlayışı E.Laslo “informasiya” 
adlandırır. Deməli, müasir elm informa-
siya haqqında elə bir nəzəriyyə yaratmaq 
yolundadır ki, dünyanı vahid, bütöv və 
tam dərk etmək mümkün olsun. Təbii ki, 
məsələnin bu cür qoyuluşu ən yeni idraki 
və texniki texnologiyaların tətbiqi olma-
dan mümkün deyildir.  

Cənubi Koreya filosofu Yuk Hui isə 
ümumiyyətlə, Kosmosun “texnokosmi-
sizm” forması aldığını yazır. Yəni insan 
artıq Kosmosa elmin və texnologiyanın 
yaratdığı mənzərə prizmasında baxır. Buna 
görə də indi dünyanı “elmi” adlandırmaq 
olar.

Rusiyalı sinergetiklər V.Arşinov, V.Bu-
danov isə 2030-cu ildə dünyada Böyük 
Antropoloji Keçidin baş verəcəyini proq-
nozlaşdırırlar. Bu, bütövlükdə bəşəriyyətin 
keyfiyyətcə yeni həyat mərhələsinə qədəm 
qoyacağını ifadə edir. Alimlərin fikrincə, 
dünyanın yeni mərhələsinin əsas fərqli 
cəhəti süni intellekt, ən yeni texnologiya-
lar və rəqəmsallaşmanın sintezindən ibarət 
olacaqdır. Onun öncəki tarixi mərhələlər-
dən fərqi sosial faktorun (yəni insan, mə-
dəniyyət, humanitarlıq) texniki və texno-
loji tərəqqi ilə vəhdətdə olması ilə bağlı 
olacaqdır. 

Məşhur futurist və “Google”nin araş-
dırmalar departamentinin direktoru Rey 
Kursveyl isə proqnozlaşdırır ki, 2029-cu 
ildə süni intellekt təbii intellektdən (in-
sandan) daha ağıllı olacaq və 2045-ci ildə 
onlar sintez olunaraq “vahid yeni yaradıcı 
varlıq” əmələ gətirəcəklər. 

Başqa nümunələr də göstərmək olar. 
Lakin vurğuladığımız misallar  da göstə-
rir ki, müasir elmdə yeni texnologiyalara, 
rəqəmsallaşmaya və süni intellektin yara-
dılmasına ən perspektivli istiqamət kimi 
yanaşılır. Buna görə də AMEA-nın ye-
niləşmə kursunda süni intellektə, elektron-
laşmaya və yeni texnologiyaların tətbiqinə 
xüsusi yer ayrılması dünya elminin ümumi 
inkişaf tendensiyasına tam uyğundur. 

AMEA-nın yeni tarixi mərhələ üçün 
müəyyən etdiyi 7 prioritet istiqamətdən 
üçüncüsü belə adlanır� “Rəqəmsallaşma, 
süni intellekt və kibertəhlükəsizliklə bağlı 
məsələlərin Akademiyanın Humanitar və 
İctimai Elmlər bölmələrinin əhatə etdiyi 
elmi tədqiqat institutlarının elmi dövriyyə-
sinə daxil edilməsi yaxın dövrün əsas prio-
ritetlərindəndir”.

 Vurğuladığımız elmi faktların prizma-
sında İctimai Bölmənin illik hesabatında 
süni intellekt, elektron elmin inkişafı və 
rəqəmsallaşmanın ayrıca müzakirə obyekti 
olması tamamilə təbii görünür. Bu bağlı-
lıqda iki akademikin dialoqu kimi təqdim 
etmək istədiyimiz müzakirə maraqlıdır. 

2 akademikin dialoqu
AMEA-nın prezidenti İctimai Bölmə-

nin illik hesabatına həsr edilmiş iclasda 
çıxışı zamanı Akademiyada elektron elmin 
inkişafı istiqamətində atılan addımlara da 
toxundu. O cümlədən 2025-ci ildə Akade-
miyanın bütün jurnallarının elektron baza-
sının hazırlanması prosesinin başa çatdırı-
lacağını ifadə etdi. Elmi nəşrlərin “Scopus 

və :eb of Science” bazası səviyyəsinə qal-
dırılmasının başlıca hədəflərdən olduğunu 
diqqətə çatdırdı.

Bundan əvvəlki çıxışlarında da akade-
mik İsa Həbibbəyli daim süni intellektin 
tədqiqi, rəqəmsallaşmanın geniş tətbiqi 
və elektron Akademiyanın yaradılması zə-
rurətini vurğulamışdır. Praktiki olaraq da 
həmin istiqamətlərdə AMEA-da son bir 
ildə müxtəlif aspektlərdə addımlar atılmış-
dır. Süni intellektin tədqiqi ilə bağlı əsər-
lərə AMEA rəhbəri ayrıca önəm vermək-
dədir. 

Artıq elmi tədqiqat institutlarında bu 
istiqamət getdikcə daha populyar olur. 
Nümunə kimi, Fəlsəfə və Sosiologiya 
İnstitutunda süni intellektin fəlsəfi araş-
dırılmasına çox geniş yer verildiyini deyə 
bilərik. Bu institutda həmin mövzuda 
kollektiv monoqrafiyalar çap olunur və 
bu proses getdikcə daha geniş və dərin 
yön almaqdadır. Özü də süni intellektin 
tədqiqi ən müasir elmi yanaşmalar kon-
tekstində fəlsəfi dərk edilməyə çalışılır. 
AMEA-nın digər sosio-humanitar profil-
li institutlarında da anoloji tədqiqatların 
aparıldığı haqqında kifayət qədər infor-
masiya mövcuddur.

Bütün bunlara görə, akademik Rasim 
Əliquliyevin öz çıxışında rəqəmsallaşma, 
süni inellekt və elektronlaşma üzərində 
geniş dayanması tamamilə məntiqidir. 
R.Əliquliyev problemi aktual kontekstdə 
ifadə etdi. Azərbaycan alimlərinin rəqəm-
sallaşma, süni intellektin yaradılması və 
elektron Akademiyanın uğurla formalaş-
ması prosesində aktiv iştirakı üçün onla-
rın hazırlıqlarının yeni səviyyəyə yüksəl-
dilməsi zərurətini vurğuladı. Əlbəttə, bu 
tələb ilk növbədə gənc alimlərin yetişdi-
rilməsinə aiddir. O cümlədən doktorantu-
ra pilləsində tədris və yaradıcılığın müa-
sir tələblər səviyyəsində təşkili məsələsi 
aktuallaşmış olur. Bu baxımdan Rəyasət 
Heyəti Aparatının “Elm və təhsil” şöbə-
sinin gördüyü işləri təqdirəlayiq hesab 
etmək olar.  

Akademik İsa Həbibbəyli akademik 
Rasim Əliquliyevin bu aktual fikirlə-
rinə haqq qazandıraraq, iclasın sonunda 
bir daha rəqəmsallaşma, süni intellektin 
tədqiqi və elektron Akademiyanın yara-
dılması üzərində dayandı. Bu məsələnin 
bütövlükdə AMEA-nın yeniləşməsində 
mühüm yer tutduğunu vurğuladı. Həmin 
kontekstdə də təşkilatın bundan sonra da 
davamlı olaraq ən yeni elmi sahələr üzrə 
sistemli tədqiqat aparacağını ifadə etdi. 

Bununla təbii surətdə iki akademikin 
maraqlı dialoqu alındı. Fikirlər və tezislər 
bir-birini tamamlayır. Onun mənalarından 
biri ondan ibarətdir ki, AMEA-da yeniləş-
mə sistemli və davamlı olaraq vahid ko-
mandanın formalaşması şəraitində aparıl-
maqdadır. 

3erspektivlər
AMEA nümunəsL göstərLr kL, Azər-

baycanda sosLal və humanLtar elmlərLn 
perspektLvL vardır. ÖlkənLn baş elmL 
təşkLlatı həyata keçLrdLyL yenLləşmə 
proqramları Llə getdLkcə daha böyük 
mənada nəzərL Llə praktLkL aspektlərLn 
bLr-bLrLnL konkret nətLcələr almaqla ta-
mamlamasına çalışır. Hər kəsə aydındır 
kL, bu proses mürəkkəbdLr və vaxt tələb 
edLr. Ancaq AMEA qətLyyətlə həmLn 
LstLqamətdə LrəlLləməkdədLr. Burada öl-
kənLn bütün elm və təhsLl daLrələrLnLn 
qarşılıqlı əlaqədə fəalLyyətL zərurLdLr. Bu 
nətLcəyə də naLl olunacağına ümLd var-
dır.    

)üzuli QURBANOV,  
XQ-nin analitiki,  

fəlsəfə elmləri doktoru

